
	■ Annotatsiya: ushbu maqolada xizmatlar sohasida ayniqsa, kichik biznesda innovatsion tadbirkorlik – kichik hajmdagi 

korxonalarda yangilik yaratishning alohida ijodkorlik jarayoni ekanligi, uning zamirida muntazam yangi imkoniyatlarni 

izlash, innovatsiyalarga yo‘naltirilganlik, kichik biznesga yangi loyihalarni tadbiq etish kabi masalalarga alohida e’tibor 

qaratilgan. 

	■ Kalit so‘zlar: kichik biznes, innovatsion rivojlanish, tadbirkorlik, korxona, xizmat, kichik tadbirkorlik,  tadbirkorlik 

faoliyati

	■ Аннотация: В данной статье акцентируется внимание на том, что инновационное предпринимательство 

в сфере услуг, особенно в малом бизнесе, представляет собой отдельный творческий процесс создания 

инноваций на малых предприятиях, а его основой является постоянный поиск новых возможностей, 

ориентация на инновации, реализация новых проектов на малых предприятиях.

	■ Ключевые слова: малый бизнес, инновационное развитие, предпринимательство, предприятие, услуга, 

малое предпринимательство, предпринимательская активность.

	■ Abstract: This article emphasizes that innovative entrepreneurship in the service sector, especially in small businesses, 

is a separate creative process of creating innovations in small enterprises, and its basis is the constant search for new 

opportunities, focus on innovation, and the implementation of new projects in small enterprises.

	■ Key words: small business, innovative development, entrepreneurship, enterprise, service, small entrepreneurship, 

entrepreneurial activity.

KIRISH

Jahon globallashuv sharoitida xizmat ko‘rsatishni kichik 

biznes asosida innovatsion rivojlantirish taraqqiyotiga 

alohida ustuvorlik berilmoqda. Bu borada dunyo tajribasiga 

ko‘ra, jahon yalpi milliy mahsuloti yuqori ulushga ega bo‘lgan 

«rivojlangan davlatlarda xizmat ko‘rsatish sohasida kichik va 

o‘rta korxonalar salmog‘i 60 foizga to‘g‘ri kelmoqda»1. Bu esa 

xizmat ko‘rsatish sohasini yanada taraqqiy ettirish muhim 

sharti sifatida kichik biznes korxonalarini  rivojlantirish va 

ularning samaradorligini oshirishni taqozo etmoqda. 

Xizmatlar sohasini innovatsion taraqqiyot talablariga mos 

rivojlantirishda, tadbirkorlik faoliyati, ayniqsa kichik biznesni 

o‘rganish dolzarb xisoblanadi.

Dunyoning yetakchi olimlari va soha mutaxasislari mazkur 

yo’nalishda  bir qator yondashuvlarni asoslagan.

Qadimdan kishilik jamiyati taraqqiyoti shuni ko’rsatadiki,  

insoniyat tadbirkorlikka alohida e’tibor qaratgan. Bu borada 

Qadimgi Yunon faylasufi Aristotelning “Ekonomika” asarida 

“tadbirkorlik bu  -  eng avvalo, dehqonchilik, hunarmandchilik, 

mayda savdoda band bo‘lganlarning asosiy va sharafli 

faoliyati”2 deb e’tirof etgan. Bu borada Amir Temurning 

”Temur tuzuklari”da ta’kidlanishicha “Azmi qat’iy, tadbirkor, 

xushyor, mard va shijoatli bir kishi mingta tadbirsiz va loqayd 

kishidan afzaldir”3 ,-deb e’tirof etilgan. 

MAVZUGA OID ADABIYOTLAR 
SHARHI

Amerikalik iqtisodchilardan, K.Makkonnel va S.Bryu fikricha, 

“tadbirkor tovarlar ishlab chiqarish va xizmat ko‘rsatish 

jarayonida ishlab chiqarish omillarini birlashtiradi va 

“katalizitor” vazifasini bajaradi”4.

Respublikamiz iqtisodchilaridan, Sh.Shodmonov, 

M.Raxmatovlarning e’tirof etishicha “...tadbirkorlik 

biznesdan farq qilib, tadbirkorlik – maxsulot ishlab chiqarish, 

xizmat ko‘rsatishga ijodkorlik, yangilik yaratish ruxi asosida 

yondashish bilan bog‘liq faoliyatdir. Biznes – esa unga 

nisbatan keng tushuncha bo‘lib, umuman foyda olish nuqtayi 

nazaridan yurituluvchi faoliyatdir”5.

O‘zbek olimlari A.O‘lmasov va M.Sharifxo‘jaevlar “ biznes keng 

ma’nodagi qonuniy yo‘l bilan daromad topishga qaratilgan 

faoliyatdir... Tadbirkorlik – kishilar (mulkchilik sub’ektlari)

ning moddiy va pul mablag‘larini (kapitalini) amalda xo‘jalik 

oborotiga tushirib, daromad topishga mo‘ljallangan iqtisodiy 

faoliyatdir. Tadbirkorlik umuman pul topish emas, balki 

yaratuvchilik faoliyati orqali daromad olishni bildiradi”6, deb 

ta’rif beradilar. 

Shu bilan birga Respublikamizning yetakchi olimlaridan 

biri S.S.G’ulomovning e’tirof etishicha “tadbirkorlik faoliyati 

– biznesning bir shakli sifatida namoyon bo’ladi va uning 

turli sohalarida amalga oshiriladi”, shu bilan birga uning 

fikricha “tadbirkor – to’la yoki qisman moddiy mablag’ga 

yoki moliyaviy resurslarga ega bo’lgan g’ayratli inson bo’lib, 

u ushbu resurslarni o’z ishini (biznesini) tashkil qilish uchun 

ishga soladi”7.

Tadqiqot natijalariga ko’ra “tadbirkorlik faoliyati – bu shakli, 

turi va sohasidan qat’iy nazar, foyda olish va uni ko‘paytirish 

maqsadida eng zamonaviy fan, texnika yutuqlari, innovatsiya, 

yangi texnologiyalarni qo‘llagan xolda amalga oshiriladigan 

iqtisodiy faoliyatdir”8. 

TADQIQOT METODOLOGIYASI

Ushbu maqolada qiyosiy tahlil hamda induksiya va 

deduksiya baholash usullaridan foydalanildi. Qiyosiy usuldan 

foydalanilib, statistik ma’lumotlar asosida ularni tahlillari 

amalga oshirilib ilmiy xulosalar berildi.

TAHLIL VA NATIJALAR

Xizmatlar sohasida ayniqsa, kichik biznesda innovatsion 

tadbirkorlik– kichik hajmdagi korxonalarda yangilik 

yaratishning alohida ijodkorlik jarayoni bo‘lib, uning zamirida 

muntazam yangi imkoniyatlarni izlash, innovatsiyalarga 

yo‘naltirilganlik jarayoni hisoblanadi.

1 http://stats.oecd.org/

2 https://arm.ssuv.uz/frontend/web/books/642a86875ee66.pdf

3 https://uza.uz/oz/posts/tadbirkor-va-shijoatli-bir-kishi-mingta-tadbirsiz-va-loqayd-kishidan-afzaldir_402045

4 K. R. Makkonnel, S. L. Bryu Nomi: "Iqtisodiyot tamoyillari, muammolari va siyosati" - 2020 Nashriyot: "O'zbekiston" nashriyoti 

ISBN: 978-9943-1234-56

5 Sh.Shodmonov, M.Raxmatov. (2019). Iqtisodiyot nazariyasi: fanining ikki chigal tuguni va uning yechimi. Toshkent: Iqtisodiyot 

nashriyoti. 

6 https://iqtisodiyot.tsue.uz/sites/default/files/maqolalar/Article_31_0.pdf 

7 S.S.G‘ulomov Tadbirkorlik va kichik biznes, “Sharq” nashriyoti Toshkent 2002, 27 b. 

8 S.S.G‘ulomov Tadbirkorlik va kichik biznes, “Sharq” nashriyoti Toshkent 2002, 27 b.

Bu xizmat ko‘rsatishda kichik biznesga yangi loyihalarni 

amalga oshirish yoki mavjud loyihani takomillashtirishdagi 

tavakkalchilikni, shuningdek, bu jarayonda yuzaga keladigan 

moliyaviy, maʼnaviy va sotsial javobgarlikni xizmatlar 

sohasida kichik tadbirkor o‘z zim-masiga olishga tayyorligi 

bilan bog‘liqligidan iborat.

Shunday ekan,  xizmatlar sohasida innovatsion biznes  - 

sohada  g‘oya va ixtirolardan amaliy foydalanish orqali yangi 

xizmat ko‘rsatish (servis) texnologiyalar yaratish jarayoni 

hisoblanadi. Odatda, innovatsion biznes faoliyati zamirida 

sohada  yangi ehtiyojlarni qondirishga imkon beruvchi, yangi 

bozorni barpo etish, xizmatlar sohasiga yangilik kiritishga 

asoslanadi.

O‘zbekistonda kichik biznes va xususiy tadbirkorlikni 

rivojlantirishni rag‘batlantirish va qo‘llab-quvvatlash 

siyosatining olib borilayotganligi tufayli uning iqtisodiyotdagi 

o‘rni va roli ortib bormoqda.

Xalqaro tajribalardan ma’lumki mamlakatning iqtisodiy 

salohiyatida kichik biznesning roli g‘oyatda kattadir. 

Boshqacha qilib aytganda, u davlatning barcha tarmoq 

va sohalarini muvaffaqiyatli rivojlanishi va go‘llab-

quvvatlashining garovidir.

Xizmatlar ko‘rsatish sohasida kichik biznesni rivojlantirish 

zaruriyati quyidagilardan iborat:

Birinchidan, xizmat ko‘rsatish sohasi jadal va teskor 

rivojlantirishda katta bo‘lmagan mablag‘  asosida biznes 

faoliyatini rivojlantirish imkoniyatini yaratadi:

Ikkinchidan, xizmat ko’rsatish sohasida kichik biznes sohasini 

rivojlantirishda o’z mablag’lari hisobidan zamonaviy va 

raqamli texnologilarni joriy etish imkoniyatlari kengayadi.

Uchinchidan, xizmat ko’rsatish sohasida kichik biznes sohasi 

jarayonlariga jalb qilingan malakali mutaxassislar hisobidan 

sifatli xizmat ko’rsatish imkoniyatiga ega bo’linadi.

To’rtinchidan, xizmat ko’rsatish sohasida kichik biznes 

sohalarini innovasion rivojlantirish, xorij tajribasini qo’llash va 

sohaga innovasion texnologiyalarni jalb etish imkoniyatlarini 

kengaytiradi.

Yuqoridagilardan kelib chiqib, bugungi kunda xizmat 

ko‘rsatish  sohasida kichik biznesni innovatsion rivojlantirish 

quyidagilarda namayon bo‘ladi:

Birinchidan, xizmat ko’rsatish sohasini samarali  rivojlantirish, 

hamda kichik biznes sohasi egalarini muhim investorlarni 

tezroq, ko’proq yangi g’oyalari, yangiliklari asoslangan 

(iinovasiya)

Ikkinchidan, xizmat ko’rsatish sohasini kam moliyaviy 

mablag’ hamda resurs hisobiga kichik korxonalarda yangi 

texnologiyalarga asoslangan   va innovatsion samaradorligini 

oshirishni ta’minlash.

Uchinchdan, xizmat ko’rsatish sohasida  kichik biznes asosida 

ilm-fanning oxirgi yutuqlaridan foydalanish imkoniyatlarini 

oshirish.

To’rtinchidan, xizmat ko’rsatish sohasida  kichik biznes 

sohasini rivojlantirish natijasida innovasion taraqqiyotiga 

erishib, aholi daromadlarini oshirish ham yangi ish o’rinlarini 

yaratish, turmush sharoitlarini yaxshilash imkoniyatarini 

yaratish.

XULOSA 

Xizmat ko’rsatish sohasida  kichik biznes sohasini innovasion 

rivojlantirish masalasi Respublika iqtisodiyotini jadal 

rivojlantirishda muhim ahamiyat kasb etadi. O‘zbekiston 

Respublikasi Prezidenti Shavkat Mirziyoyev kichik biznes 

bo‘yicha yanada qulay sharoitlar yaratilishi alohida muhim 

yo‘nalishlardan biri sifatida belgilab berildi. Unga ko‘ra,   

“Haqiqatdan ham, biz faqat faol tadbirkorlik, tinimsiz mehnat 

va intilish orqali taraqqiyotga, farovon hayotga erisha 

olamiz”9 degan qat’iy fikrni ilgari surdi. 

Ta’kidlab o’tish mumkinki, xizmatlar sohasida ayniqsa, 

kichik biznesda innovatsion tadbirkorlik– kichik hajmdagi 

korxonalarda yangilik yaratishning alohida ijodkorlik jarayoni 

bo‘lib, uning zamirida muntazam yangi imkoniyat-larni 

izlash, innovatsiyalarga yo‘naltirilganlik jarayoni hisoblanadi. 

Bu xizmat ko‘rsatishda kichik biznesga yangi loyihalarni 

amalga oshirish yoki mavjud loyihani takomillashtirishdagi 

tavakkalchilikni, shuningdek, bu jarayonda yuzaga keladigan 

moliyaviy, maʼnaviy va sotsial javobgarlikni xizmatlar 

sohasida kichik tadbirkor o‘z zimmasiga olishga tayyorligi 

bilan bog‘liqligidan iborat.

